
Xülasə: Dəmir hazırda məlum olan elementlər içərisində Yer qabığında yayılmasına görə 

3-cü, metallar içərisində isə 2-ci yeri tutur (Si – 26,7%, O – 49%, Al – 8,8%, Fe 

– 5,1%) İslamın müqəddəs kitabı olan Qurani-Kərimin “Əl-Hədid” surəsi (57-si 

surə) məhz dəmirə aiddir. Yerin nüvəsinin əsasını dəmir təşkil edir. Dəmir 

təbiətdə əsasən birləşmələr halında rast gəlir. İnsanlar dəmir və onun 

xəlitələrindən (polad, çuqun, legirlənmiş poladlar) qədim dövrlərdən məişət və 

təsərrüfat əşyaları, xüsusilə silahlar hazırlamaq üşün geniş istifadə etmişlər. 

Dəmir bir element kimi canlı orqanizmlərdə (həm bitkilər, həm də heyvanlar) 

birləşmələr şəklində müxtəlif bioloji proseslərin baş verməsində mühüm rol 

oynayır. Dəmir qanın tərkibindəki hemoqlobinin, eritrositlərin tərkibinə 

daxildir. 

Dəmir əsasında mövzuların təhsil müəssisələrində səmərəli tədrisi, dəmir və 

onun xəlitələrinin alınmasının inkişaf etdirilməsi aktual məsələlərdəndir. 

Açar sözlər: səma daşı, hemoqlobin, dəmir-defisitli anemiyalar, “əl-Hədid” surəsi, dəmir 

bakteriyaları, dəmir tərkibli ərzaqlar. 

 

Dəmir (Səma daşı) - elementlərin dövri sistemində IV dövrdə, VIII qrupun 

əlavə yarımqrupunda (B, sıra nömrəsi 26) yerləşir. İşarəsi Fe, nisbi atom kütləsi 

55,85-dir. Yer qabığının 5,1 %-ini dəmir təşkil edir (birləşmələr şəklində). 

Atomunun elektron formulu:  1s
2  

2s
2
2p

6  
3s

2
3p

6
3d

6  
4s

2 

Dəmir ilk dəfə e.ə XI əsrdə kəşf edilmişdir. Əsas təbii birləşmələri 

aşağıdakılardır. 

FeSO4∙7H2O    – dəmir kuporosu, dəmir (II) kristallohidrat. 

FeS2                –  dəmir disulfid, pirit, kükürd kolçedanı. 

FeCl3                      –  dəmir(III) xlorid. 

FeO∙Fe2O3      –  maqnitli dəmir, maqnetit. 

Fe2O3∙nH2O    –  limonit 

Fe2O3              –  hematit 

FeCO3             –  siderit 

Dəmir aşağıdakı mənbələrdən orqanizmə daxil olur: 

Yaşıl tərəvəz: soğan, cavan şalğam, turp, xardal, turşəng yarpaqları, yaşıl 

noxud, pomidor (yalnız çiy), kələm, sarımsaq, xiyar, mərci, qıtığotu. 

Meyvələr və giləmeyvələr: alma, nar, moruq, çiyələk, albalı, armud, üzüm, 

qarpız, istənilən quru meyvə. 

Heyvan mənşəli məhsullar: qara ciyər, böyrəklər, yumurta sarısı. 

Metallara nəzər saldıqda görürük ki, onların arasında dəmirdən daha çox 

zəruri əhəmiyyətə malik olanı yoxdur. Elə təkcə Yerin nüvəsinin dəmirdən ibarət 

olmasını, qanımızın və qidaların tərkibində dəmirin varlığını misal gətirsək 

kifayətdir. Quranda dəmirə xüsusi diqqət verilməsi də bu maddənin nə qədər 

lazımlı olduğunu göstərir. 

Qurani-Kərimin “əl-Hədid” yəni “Dəmir” adlı surəsinin 25-ci ayəsi Allahın 

işarə etdiyi elmi möcüzələrdəndir. Ayədəki möcüzələrə nəzər salaq: 

Allah-Təala Qurani-Kərimdə buyurur: 

“And olsun ki, Biz peyğəmbərlərimizi açıq-aşkar dəlillərlə (möcüzələrlə) 

göndərdik. Biz onlarla birlikdə (Allahın hökmlərini bildirən səmavi) kitab və 

ədalət tərəzisi (şəriət) nazil etdik ki, insanlar (bir-biri ilə) ədalətlə rəftar etsinlər. 

Biz həddindən artıq möhkəm olan və insanlara fayda verən dəmiri də endirdik ki, 

Allah (Özünü) görmədən Ona (onun dininə) və peyğəmbərlərinə kömək 

göstərənləri bəlli etsin. Həqiqətən, Allah yenilməz qüvvət və qüdrət 

sahibidir!” (“əl-Hədid” surəsi, 25-ci ayə) 

Bu ayədəki birinci möcüzə “endirdik” kəlməsidir. Bu kəlmə ilə Allah 

insanlara dəmirin Yerə göydən endirilməsini xəbər verir. 

Həyatın bütün sahələrində dəmirin mövcudluğu və canlı aləm üçün həyati 

əhəmiyyəti XX əsrə kimi hələ bilinməyən həqiqətlər sırasında idi. 

Peyğəmbərimizin (Allahın ona salavat və salamı olsun)  dövründə də dəmirdən 

istifadə edilirdi. Ancaq o zamanlar dəmirin insan həyatında bu qədər rolu 

haqqında məlumata sahib deyildilər. Əvvəllər elə zənn edilirdi ki, dəmir zərrə 

vasitəsi ilə inkişaf edərək böyüyüb tamamlanıb. 

Nəhayət, insan oğlu bu kəşfi XX əsrdə edə bildi. Məlum oldu ki, dəmirin 

Yer planetində və yaxud Yerə düşən günəş şüaları ilə əmələ gəlməsi mümkün 

deyil. 

Tədqiqatlar nəticəsində alimlər dəmir mədəninin kosmosdan gəldiyini və 

dəmirin olduqca şiddətli istilik nəticəsində yarandığı fikrini ortaya qoydular. 

Dəmir yüz milyon dərəcə istilikdə əmələ gələ bilər ki, bu istilik də günəşdən 

qat-qat böyük ulduzlarda olur. Günəşin istiliyi dəmirin əmələ gəlməsi üçün 

kifayət deyil. Dəmir “Supernova” adlandırılan ulduzların partlaması nəticəsində 

əmələ gəlir və kosmosa səpələnir. 

Ulduzların partlaması nəticəsində dəmir cazibə qüvvəsi sayəsində kainatda 

üzərək hərəkət edir. Bu dəmir parçaları yer kürəsinin atmosfer qatından keçəndən 

sonra cazibə qüvvəsi itdiyindən sürətli şəkildə havanı yararaq yere enməyə 

başlayır. Dəmir meteorit və ya asteroid kimi səma cisimləri vasitəsilə Yerə 

endirilmişdir. 

“əl-Hədid” ayəsində ikinci möcüzə də vardır. Allah-Təala bu ayədə dəmirin 

möhkəm və güclü olduğunu bizə vəsf edərək “…Biz həddindən artıq möhkəm 

olan və insanlara fayda verən dəmiri də nazil etdik…”, – deyə buyurur. 

Elm adamları dəmir mədənlərinin möhkəm və qüvvətlilikdə yeganə 

olduğunu aşkarladılar. Dəmir atomlarında böyük güc mövcuddur və bu atomlar 

bir-birinə daxil olduqca bu güc daha da artır. Bununla yanaşı, dəmir atomlarına 

karbon atomları qarışır. Karbon atomları dəmirin möhkəmliyini və güclülüyünü 

çoxaldır. Bu atomlar artıqca dəmirdə güclülük, möhkəmlik və qüvvətlilik hasil 

olur. Buna ümumi olaraq şiddətli möhkəmlik deyilir. 

Üçüncü möcüzə – ayədə iki riyazi şifrənin mövcud olmasıdır. Belə ki, “əl-

Hədid” surəsi Quranın 57-ci surəsidir. Dəmir bir izotopunun nisbi atom kütləsi də 

57-dir. Və “Bismilləhir rahmənir rahim”i 1-ci ayə saymaqla “əl-Hədid” 26-cı 

ayədir. Dəmirin atom sayı da 26-dır. 

Elm isbat etdi ki, dəmirin insanlara verdiyi faydaların sayı-hesabı yoxdur. 

Düşünək ki, Uca Allah dəmiri planetimizə endirməklə nə qədər böyük işləri 

tənzimləmişdir. Bu cür böyük dəqiqliklə tənzimləmək isə yalnız Allahın elmi və 

qüdrəti sayəsində ola bilərdi. 

Elmin dəmir barəsində XX əsrdə əldə etdiyini Uca Allahın 14 əsr bundan 

əvvəl bildirməsi Quranın möcüzələrindəndir. Və bütün bunlar Qurani-Kərimin 

insan sözü olmadığının təkzibedilməz sübutudur. 

Dəmir - (Fe) qan hemoqlobininin tərkibində və əzələlərdə rast gəlir. Ən çoх 

heyvan mənşəli məhsulların və meyvə-tərəvəzlərin tərkibində olur. Insan 

orqanizmində olan dəmirin yarıdan çoхu qan hemoqlobininin tərkibindədir. Dəmir 

maqnit sahəsinə malik olan metaldır. İnsan qidasında dəmir çatışmadıqda 

elementar anemiya (qida anemiyası) baş verir. Hazırda dünyada 2 milyard insan 

anemiyadan əziyyət çəkir. Dəmir çatışmazlığı dəmir-defisitli anemiyaların 

yaranmasına səbəb olur. Bu isə xüsusi həssas əhali qrupunun - qadınların 

sağlamlığına, dünyaya gətirdikləri uşaqlarının immun sisteminin zəif olmasına, 

daha çox infeksiyalara məruz qalmasına, fiziki və intellektual inkişaflarına mənfi 

təsir göstərir. Odur ki, dəmirlə zəngin qidaların qəbul edilməsi olduqca vacibdir. 

Bunlar əsasən qaraciyər (ancaq hamiləlik zamanı istifadə edilməsi məsləhət 

deyil), ət, paxlalı bitkilər, qoz-fındıq, quru meyvələr, tam taxıllı məhsullar, alma, 

yumurta sarısı, kələm, qırmızı çuğundur, kök, sarımsaq, soğan, noxud, balıq və 

balıq məhsulları, səhər yeməyi üçün bərkidilmiş dənli bitkilər, soya unu, tünd-

yaşıl yarpaqlı tərəvəzlərdir. Amma normadan artıq dəmir qəbulu qəbizlik, 

halsızlıq, qusma və mədə ağrısı kimi xoşagəlməz hallar yaradır. Odur ki, dəmirin 

gündəlik qəbulu müəyyən edilən normanı keçməməlidir. 

Ərzaq məhsullarında dəmirin miqdarı mq %-lə belədir: çovdar çörəyi – 3,0; 

buğda çörəyi – 1,6; lobya – 7,9; soya unu – 7,7; kartof – 0,9; yerkökü – 0,6; kələm 

– 1,3; alma – 2,0; üzüm – 0,9; qaraciyər – 8,4; mal əti – 3,0; yumurta – 3,0. Bitki 

orqanizmində dəmirin kütlə ilə miqdarı orta hesabla 0,02 %-dir. Dəmir fotosintez 

üçün lazım olan maddələrin (sitoxromların, ferrodoksinlərin), bir sıra fermentlərin 

tərkibinə daxildir. Dəmir çatışmadıqda xlorofilin əmələ gəlməsi ləngiyir. 

Yarpaqlarda, xüsusən də cavan yarpaqlarda xlorozun (sarı rəngin) əmələ gəlməsi 

və onların rəngi itirməsi mümkündür. Uzun müddət dəmir çatışmazlığı olduqda 

sıx otlu bitkilərdə yarpaq lövhəsinin kənarları boyu toxumalar ölür, ağaclarda 

zoğlar ölür, ümumi məhsuldarlıq azalır və bitkilərin xəstəliklərə davamlılıqları 

azalır.  

Heyvan orqanizmində təxminən 0,01% (kütlə ilə) dəmir olur. Dəmir 

qanyaratma və hüceyrə daxili mübadilə proseslərində əvəz olunmazdır. Təxminən 

55 % dəmir eritrositlərin hemoqlobininin tərkibinə daxildir, 24 %-ə qədəri 

əzələlərin rəng maddələrinin (mioqlobinin) tərkibinə daxildir, təxminən 21 %-ə 

qədəri qara ciyərdə və dalaqda “ehtiyat üçün” saxlanılır. 

Məhz dəmir qanın rəngini, həmçinin onun oksigeni əlaqələndirmək və 

vermək qabiliyyətini təmin edir. Eritrositlər ağ ciyərlərdən oksigeni bütün 

orqanizmə daşıyır və karbon qazını orqanizmdən kənarlaşdırır. Oksigen qüvvətli 

oksidləşdiricidir, amma, hemoqlobin məhz onda olan dəmirin hesabına oksigeni 

daşıya blir. İnsan oranizmində dəmirə malik fermentlər var. Həmçinin ferritin 

adlanan zülal kompleksi var ki, ondan orqanizmə lazım olan dəmirə malik digr 

maddələr əmələ gəlir. Üçvalentli dəmirin ionları orqanizmdə mürəkkəb transferrin 

zülalının (qanın plazmasında, süddə, yumurta ağında aşkar olunmuşdur) köməyi 

ilə ötürülür. 

Dəmir enerji ayrılması, fermentativ reaksyalarda, immun funksiyalarının 

təmin olunmasında, xolesterin mübadiləsində əhəmiyyətli rol oynayır. 

İnsanın çəkisi 70 kq olduqda orqanizmdə 4,2 - 5 q dəmir olur. Yaşlı adamın 

sutka ərzində dəmirə olan tələbatı 10-20 mq olur. 

Təbiətdə dəmir bakteriyaları adlanan bakteriyalar mövcuddur. Xemosintez 

prosesində dəmir bakteriyaları (krenotriks, leptotriks və s.) iki valentli dəmiri üç 

valentli dəmirə çevirir ki, o da hüceyrənin səthinə çökür. Dəmir (III) hidroksid 

çökür və bataqlıq filizi adlanan filiz əmələ gətirir: 

 

4FeCO3 + O2 + 6H2O → 4Fe(OH)3 + 4CO2↑ + enerji 

 

Dəmir saf halda demək olar ki, tətbiq edilmir. Dəmir qızdırıldıqda və 

əridildikdə karbon hissəciklərini özündə həll edir, Bu zaman həm də dəmir-karbid 

əmələ gəlir. (Fe3C)  Sürətli soyudulduqda karbon hissəcikləri tərkibdə qalır. 

Karbon hissəciklərinin kütləsi 1,7 %-ə kimi olarsa polad, 1,7- 4 %-ə kimi olarsa 

çuqun alınır. Polad möhkəm və elastikliyə, çuqun isə möhkəm və kövrəkliyə 

malikdir. Karbonun miqdarı az olduqda belə poladlar yumşaq olur və “dəmir” adı 

ilə daha geniş tətbiq olunur. Tikintilərdə dəmir konstruksiyalardan və sement 

məhlulundan dəmir-beton hazırlanır. Dəmir özündə digər metal və qeyri-metalları 

da həll etdiyindən (Cr, Ni, Si və s.) xüsusi növ poladlar istehsal olunur. Burada 

maraqlı bir faktı qeyd etməyi vacib bilirik. Eramızın əvvəllərində və orta əsrlərdə 

Dəməşqdə silahlar hazırlamaq məqsədilə yüksək keyfiyyətli polad itehsal edilirdi. 

Məlum olduğu kimi Azərbaycanda, o cümlədən Lahıc qəsəbəsində sənətkarlığın 

müxtəlif sahələri inkişaf etmişdi. Burada dəmirçilik mühüm yer tuturdu. Lahıc 

ustaları Dəməşq poladından geri qalmayan polad istehsal edə bilirdilər. Bunun 

üçün həyətlərində çoxlu toyuq-cücə saxlayırdılar. Yegə ilə alınmış polad tozunu 

xəmirə qatır və çörək bişirirdilər. Çörəyi doğrayıb toyuqlara verirdilər. Toyuq 

peyinini kürədə polad qırıntıları ilə birlikdə yandırıdılar və alınmış belə poladdan 

çox keyfiyyətli müxtəlif silahlar hazırlayırdılar. Görünür toyuğun çinədanındakı 

mayedə polada xüsusi keyfiyyət verən aşqar var ki, elmi şəkildə onun tərkibi 

öyrənilə bilər.  

Çoxsahəli əhəmiyyətinin nəticəsidir ki, dəmir əsasında formalaşmış insan və 

digər adlar mövcuddur: Dəmir, Bəydəmir, Daşdəmir, Polad, Xanpolad, Canpolad, 

Dəmirçi kəndi (Şamaxı), Dəmiraparan çay (Qəbələ), Əhən kəndi (Ahən – dəmir 

sözünün dəyişdirilmiş forması, İsmayıllı) və s. 

Ümumtəhsil, orta-ixtisas və ali məktəblərdə kimya fənni üzrə proqramlara 

“Dəmir” elementi, onun birləşmələri, xassələri və tətbiqi ilə bağlı mövzular 

(müəyyən səviyyələr üzrə) daxil  edilmişdir. Təbii ki, müəlliflər proqrama uyğun 

olaraq dərsliklər hazırlamış və tədris prosesində həmin dərsliklərdən istifadə 

olunur. Düşünürük ki, təhsilverənlər – müəllimlər dəmirlə bağlı əlavə, lakin vacib 

məlumatları şagird və tələbələrin səviyyəsinə uyğun şəkildə onlara 

çatdırmalıdırlar. 

Дж.Т.Багиров, Х.М.Гашимов, Й.А.Кулиева 

Что мы знаем о железе? 

 

РЕЗЮМЕ 

 

Железо — третий по распространенности элемент в земной коре и второй по 

распространенности среди металлов (Si — 26,7 %, O — 49 %, Al — 8,8 %, Fe — 5,1 

%).Сура Аль-Хадид (Сура 57) Священный Коран, который является священной 

книгой, относится к железу. Ядро земного ядра – железо. Железо встречается в 

природе в основном в виде соединений. Железо и его сплавы (сталь, чугун, 

легированные стали) люди издревле использовали для изготовления предметов 

быта и быта, особенно оружия. 

Как элемент железо играет важную роль в протекании различных 

биологических процессов в живых организмах (как растениях, так и животных) в 

виде соединений. Железо входит в состав гемоглобина и эритроцитов крови. 

Актуальными вопросами являются эффективное преподавание предметов на 

основе железа в общеобразовательных учреждениях и развитие усвоения железа и 

его сплавов. 

 

Ключевые слова: Небесный камень, гемоглобин, железодефицитные анемии, 

Сурат аль-Хадид, железобактерии, железосодержащие продукты. 

 

 

J.T.Bagirov, Kh.M.Hashimov, Y.A.Guliyeva 

What do we know about iron? 

 

SUMMARY 

 

Iron is the third most widely known element in the Earth's crust and the second most 

abundant among metals (Si - 26.7%, O - 49%, Al - 8.8%, Fe - 5.1%. ) Surah Al-Hadid 

(Surah 57) of the Holy Quran, the holy book of Islam, refers to iron. The core of the 

Earth's core is iron. Iron is found in nature mainly in the form of compounds. From 

ancient times, people have used iron and its alloys (steel, cast iron, alloy steels) to make 

household and household items, especially weapons. 

As an element, iron plays an important role in the occurrence of various biological 

processes in living organisms (both plants and animals) in the form of compounds. Iron is 

a component of hemoglobin and erythrocytes in the blood. 

The effective teaching of iron-based subjects in educational institutions and the 

development of the acquisition of iron and its alloys are urgent issues. 

